
I BLE’R AETH HAUL Y BORE? – Eirug Wyn
Darllenwch y darn a gymerwyd o “I Ble’r Aeth Haul y Bore?”  Yna, atebwch y cwestiynau sy’n dilyn yn llawn a gofalus gan ddyfynnu’n bwrpasol.  (Ystyriwch y marciau a roddir am bob cwestiwn.)
Yn hwyrach y noson honno, cafodd y Navahos eu deffro gan dwrf ceffylau a wagenni


“Blancedi i bawb!”

Deffrodd pawb.  Oedden nhw’n clywed yn iawn?  Oedden!  Roedd milwyr mewn wagenni’n dod trwy’r gwersyll yn rhannu blancedi!


“Blancedi i bawb!”


Doedd hyn ddim yn gwneud synnwyr i’r Navahos o gwbl.  Ychydig oriau yn ôl roedd pennaeth y Cotiau Glas yn chwythu bygythion am fod y llafnau ifanc wedi dianc a rŵan roedd ei ddynion yn rhannu blancedi!  Chroesodd o mo feddwl yr un ohonyn nhw i ofyn pam fod y milwyr yn gwisgo masgiau a menig.  Roedd yr Indiaid yn rhuthro atynt, yn gafael yn y blancedi a’u gwasgu at eu hwynebau a’u cyrff.  Roedd o’n deimlad mor braf – teimlo’r gwres yn lapio’n gynnes amdanynt.

*  *  *

Y chwerthin a aeth â Kit Carson tua’r barics.  Nid chwerthin cyffredin mohono, ond chwerthin aflywodraethus.  Chwerthin o waelod bol.  Pan safodd yn y drws, gwelodd Dicks ar ganol y llawr, a blanced amdano, yn dawnsio dawns ryfel o ddiolch.  Cerddodd Carson yn syth ato.  Distawodd y sŵn ar amrantiad.


“Be ‘di ystyr hyn?” gofynnodd i Dicks.


“Dathlu, syr!” atebodd hwnnw’n wawdlyd.


“Dathlu beth?”


Distawrwydd.


“Dathlu beth?” Roedd min ar ei lais.


“Rhoi ychydig o gynhesrwydd i gyfeillion yr Is-gyrnol, syr”


Yn sydyn sylweddolodd Kit Carson beth oedd wedi digwydd.  Teimlai rywbeth yn corddi yn ei stumog.  Roedd o eisiau chwydu.  Roedd Dicks wedi rhannu blancedi’r frech wen i’r Navahos.


Lledodd gwên dros wyneb Dicks.  Yn sydyn, tynnodd Carson ei wn, a chyda’r carn, trawodd Dicks yn greulon ar draws ei wyneb.  Syrthiodd hwnnw i’r llawr.  Estynnodd am ei wn, ond roedd Carson yn gynt nag ef.  Rhoddodd gic iddo ym mhwll ei stumog.  Gorweddodd Dicks yno’n llonydd.

(a)
Pwy yw Dicks a pha beth erchyll a wnaeth ar ddechrau’r nofel?

[2]

(b)
Pam mae’r Navahos yn disgwyl y tu allan i Fort Defiance?


[3]

(c)
O ble y daeth y blancedi yn y darn a pham fod Dicks a’r milwyr yn eu 

rhannu ymysg yr Indiaid?






[3]

(ch)
Rhowch enw un o benaethiaid yr Indiaid yn y nofel a disgrifiwch


nodweddion ei gymeriad.






[3]

(d)
(i)
Edrychwch ar linell 14 y darn:

“Nid chwerthin cyffredin mohono, ond chwerthin aflywodraethus.
  Chwerthin o waelod bol.”



Dywedwch pam y mae’r brawddegau hyn  yn effeithiol.

[2]


(ii)
Edrychwch ar linell 24 y darn:



“Rhoi ychydig o gynhesrwydd i gyfeillion yr Is-gyrnol, syr.”


Dywedwch pam y mae’r frawddeg hon yn effeithiol.

[2]

(dd)
Dychmygwch mai chi yw Dicks.





[5]


Yn eich barn chi, pa fath o gymeriad yw Kit Carson?

Rhowch enghreifftiau o’r ffordd y mae’n ymddwyn.


Wrth ysgrifennu cofiwch mai chi yw Dicks.


Dylech ysgrifennu tua ½ tudalen.

(e)
Dychmygwch mai chi yw un o’r Indiaid sy’n gwersylla y tu allan i’r Fort.


Ysgrifennwch gofnod yn eich dyddiadur o’r cyfnod hwn yn y nofel.
[5]











          [25]

